
Kev Txhawb Zog Rau Cov Tsev Neeg Los  Ntawm Chi ldren's  Long-Term Support  Waiver Program 
(Txoj  Kev Pab Txhawb Rau Me Nyuam Mus Ntev)

dhs.wisconsin.gov/clts/index.htm

All in for Kids (Tag Nrho Rau Me 
Nyuam) yog ib tsab ntawv xov xwm 
tsim los faj seeb qhia rau koj thiab 
koj lub tsev neeg txog cov kev pab 
txhawb thiab kev pab cuam uas muaj 
los ntawm txoj kev pab CLTS Waiver 
Program. Tsab ntawv xov xwm yog 
tshaj tawm los ntawm Wisconsin 
Department of Health Services 
(Tuam Tsev Pab Cov Kev Kho Kab 
Mob Kev Nkeeg). 

All in for Kids 

RAU HLI NTUJ 2020 ●  2020-03

Cov Tsev Neeg thiab 
COVID-19: Muab Cuag  
Cov Kev Pab Txhawb Uas 
Koj Tu Ncua
(Families and COVID-19: Getting the 
Support You Need) H

Cov ncauj lus hauv tsab ntawv xov xwm  
All in for Kids ntawm no yog tshaj tawm raws 
li txoj cai  Social Security Act § 1915(c) thiab 
42 C.F.R. § 440.180.

Kom pab txhawb txoj kev muab cuag cov kev pab cuam ntawm 
Children's Long-Term Support Waiver Program (Txoj Kev Pab Txhawb 
Rau Me Nyuam Mus Ntev) thaum lub caij muaj kab mob kis thoob ntiaj 
teb, Wisconsin Department of Health Services (Tuam Tsev Pab Cov 
Kev Kho Mob) (DHS) yeej muaj ntxiv cov kev pab cuam rau cov tsev 
neeg hauv cheeb koog cov chaw pab hauv xeev. 

DHS nkag siab tias cov tsev neeg yuav tsis qab siab rau thaum lub sij 
hawm muaj tus kab mob kis thoob ntiaj nteb COVID-19 (coronavirus). 
DHS ruaj siab yuav pab cov tsev neeg kom ua tau lub neej zoo li qub 
npaum li ua tau, thooj txhij kom cov tsev neeg nyob nyab xeeb thiab 
noj qab haus huv. 

Deciding Together (Txiav Txim Siab Ua Ke) thaum 
muaj tus kab mob COVID-19
Txhua yim neeg yeej muaj nws zaj dab neeg tshwj xeeb thiab kev ua 
lub neej sib txawv. COVID-19 yuav hloov lub neej, cov kev niaj hnub 

ua, thiab cov tes luag num txhua hnub. Txiav Txim Siab Ua Ke yog cov lus sib 
tham pem ntawm cov tsev neeg thiab cov kws tswj xyuas cov kev pab txhawb 
thiab kev pab cuam (SSC) txog lub tsev neeg cov hom phiaj thiab cov kev tu 
ncua. Txiav Txim Siab Ua Ke siv lub tswv yim ntawm ib pab neeg ua ke, nrog cov 
tsev neeg tam ua cov kws tshaj lij. 

Thaum lub caij muaj tus kab mob kis thoob ntiaj teb COVID-19, cov tsev neeg 
yuav xav tau cov hom kev pab txhawb thiab kev pab cuam ntxiv los yog txawv. 
Cov lus sib tham ntawm cov tsev neeg thiab cov SSC rau lub sij hawm no yuav 
tsi ntsees txog cov kev hloov ntawm txoj kev tu ncua thaum lub caij muaj thiab 
tom qab muaj tus kab mob kis thoob ntiaj teb. 

Kom npaj tau rau cov lus sib tham no, cov tsev neeg yuav tau xav txog los yog 
nug lawv tus kheej tias: tus kab mob COVID-19 tau hloov tej yam dab tsi rau 
kuv tus me nyuam thiab kuv yim neeg lawm?    

Nram no yog ib co tswv yim pab txhawb rau tsev neeg thaum lub caij muaj cov 
kev sib tham no nrog cov SSC. 

Txheeb kom paub cov hom phiaj thiab cov kev txhawj xeeb
Cov tsev neeg yeej yog ib feem tseem ceeb ntawm txoj kev txiav txim txog  
cov hom phiaj thiab cov kev txhawj xeeb uas tseem ceeb tshaj rau lawv thiab 
lawv tus me nyuam. Cov tsev neeg thiab cov me nyuam yuav muaj cov hom 
phiaj thiab cov kev txhawj xeeb sib txawv him yog tus kab mob kis thoob ntiaj 
teb. Tej zaum covkev pab txhawb ntau npaum li cas rau cov tsev neeg yuav  
sib txawv. 

Ua ntej cov tsev neeg yuav sib tham nrog ib tug SSC, nws yuav pab yog muab 
sau tseg cov kev tu ncua, cov lus nug thiab cov kev txhawj xeeb. Qhov no yuav 
puav leej pab tau cov tsev neeg thiab cov SSC txiav txim txog qhov yuav pib. 

Cov qauv kev sib tham txog ib txoj kev tu ncua, xwm txheej, los yog teeb meem:
• Kuv xav tau kev so los yog kev pab mus khw muag khoom noj khoom haus 

vim kuv cov me nyuam tsis mus kawm ntawv rau lub sij hawm no.
• Kuv ntxhov siab rau cov khoom siv hluav taws xob tshiab uas kuv yuav 

tsum tau nkag siab txog thiaj li pab tau kuv tus me nyuam mus cuag cov kev 
pab cuam thiab cov kev pab txhawb. 

• Kuv plam kuv txoj hauj lwm los yog plam ib cov sij hawm ua hauj lwm thiab 
kuv xav tau kev pab nrhiav hauj lwm los yog tswj kuv cov nuj nqis.

Xav txog tswv yim zoo muab kev pab  
Thaum twg cov pab neeg ua hauj lwm ua ke pom cov kev tu ncua ntawm cov me 
nyuam thiab ntawm cov tsev neeg, lawv yuav ua hauj lwm ua ke nrhiav cov kev 
daws kom haum xeeb. Tag nrho cov tswv cuab ntawm pab neeg tawm lus thiab 
tswv yim tau. Txhua tus neeg cov tswv yim tseem ceeb sib npaug zos. Cov SSC 
yuav qhia lawv cov kev xav txog cov tswv yim uas cov tsev neeg tau tawm muaj. 
Tsim nyog tshawb xyuas thiab tham txog tag nrho cov tswv yim tawm muaj.

Ntsuas cov kev taug 
Cov tsev neeg thiab cov SSC yuav muab cov tswv yim los txheeb kom nrhiav 
tau cov uas haum rau cov tsev neeg cov kev tu ncua thiab cov twg yuav ua hauj 
lwm tau zoo tshaj rau cov tsev neeg. Tag nrho cov tswv cuab ntawm pab neeg 
yuav tsum sib tham txog cov kev taug thiab xaiv cov kev taug uas haum zoo 
tshaj plaws rau cov tsev neeg cov kev tu ncua tseem ceeb tshaj. 

Kev tsim muaj ib lub tswv yim
Yuav hloov kho lub tswv yim pab txhawj thaum twg lub tsev neeg cov kev tu 
ncua hloov. Thaum lub caij muaj tus kab mob COVID-19 thiab tom qab ntawd, 
cov tsev neeg yuav tau nquag hloov lawv cov tswv yim heev dua. Cov tsev neeg 
thiab cov SSC yuav tsum ua hauj lwm ua ke kom txiav txim txog:
• Cov hom phiaj twg thiaj yog cov tseem ceeb tshaj?
• Txhua tus neeg cov tes dej num yog dab tsi nyob rau hauv lub tswv yim?
• Cov sij hawm yuav tau cov kev pab cuam thiab kev pab txhawb yog  

thaum twg?
• Lub tswv yim puas ua hauj lwm rau lub tsev neeg raws cov nyiam txog thiab 

cov tsis nyiam txog?  
• Lub tswv yim no puas ua hauj lwm hnub no?

Kev kho tshiab lub tswv yim
Thaum lub caij muaj tus kab mob COVID-19 thiab tom qab ntawd, cov tsev 
neeg yuav tau nquag hloov lawv cov tswv yim heev dua. Cov tsev neeg yuav 
xav sib txawv txog txoj kev muab cov kev txwv txiav kom nyab xeeb ntawm tus 
kab mob COVID-19 hloov. Yam uas ib tsev neeg xav tias yog rau nws yuav tsis 
yog rau lwm tsev neeg. Cov tsev neeg thiab cov SSC yeej hloov tau cov tswv 
yim thaum twg los tau.

Cov tsev neeg thiab cov SSC yuav tau txiav txim seb lawv yuav muaj kev sib 
nug moo heev npaum li cas kom paub tseeb tias cov tswv yim yeej tseem haum 
rau lub tsev neeg cov kev tu ncua. Cov tsev neeg thiab cov SSC sib tham tau 
txog txoj kev sib txuas lus thaum twg thiab li cas rau lub sij hawm muaj tus kab 
mob COVID-19 thiab tom qab ntawd. Qhov no tseem ceeb vim cov tsev neeg 
yuav tau nquag sib tham heev dua rau thaum lub sij hawm no.

Tej zaum cov niam txiv yuav tau nyiaj them rau cov kev  
tu zov
Thaum lub caij muaj tus kab mob kis thoob ntiaj teb COVID-19, DHS ua kom 
them nyiaj yooj yim rau niam txiv cov kev tu zov cov me nyuam uas rau muaj 
npe nrog txoj kev pab CLTS. 

Yog tias muab tsis tau ib yam kev pab cuam uas yeej ib txwm muaj los ntawm 
ib tug neeg tu zov uas tau nyiaj them vim yog cov laj thawj txuam nrog tus kab 
mob COVID-19 thiab leej niam leej txiv muaj cov txuj ci tu zov, yuav them nyiaj 
rau niam txiv ua tus tu zov. 

Koj muaj txoj cai thov kev 
txiav txim dua txog cov kev 
pab txhawb thiab kev pab 
cuam. Kom thov tau, koj 
yuav tau ua tsab ntawv thov 
kev txiav txim dua mus rau 
Division of Hearings and 
Appeals (Fab Tswj Xyuas 
Cov Rooj Sib Hais thiab Kev 
Txiav Txim Dua). 

PUAS  
XAV TAU
KEV PAB?

https://doa.wi.gov/Pages/LicensesHearings/DHAWorkandFamilyServicesUnit.aspx
https://doa.wi.gov/Pages/LicensesHearings/DHAWorkandFamilyServicesUnit.aspx
https://doa.wi.gov/Pages/LicensesHearings/DHAWorkandFamilyServicesUnit.aspx
https://doa.wi.gov/Pages/LicensesHearings/DHAWorkandFamilyServicesUnit.aspx

Tej zaum yuav kheev them nyiaj rau cov niam txiv ua cov neeg tu zov rau ib lub 
sij hawm 60 hnub. Tom qab lub sij hawm 60 hnub, tej zaum yuav ncua ntxiv tau 
sij hawm them nyiaj rau cov niam txiv ua neeg tu zov. Sib tham nrog ib tug SSC 
kom paub ntxiv txog txoj kev ua ib tug neeg tu zov. 

Cov tswv yim rau kev nyob nyab xeeb thaum cov sij hawm 
mus ntsib xyuas tom tsev
Thaum lub caij muaj tus kab mob kis thoob ntiaj teb COVID-19, yuav muaj tau 
ntau cov kev pab cuam hauv xov tooj los yog sib tham hauv viv dis aus. Rau qee 
cov txhooj, cov tsev neeg yuav txiav txim nrog cov SSC kom muaj cov kev pab 
cuam tim ntsej tim muag nyob rau hauv lawv cov tsev. 

Cov tswv yim nram no yuav pab tiv thaiv tau cov tsev neeg ntawm tus kab  
mob COVID-19 rau cov sij hawm muaj cov kev pab txhawb rau tom tsev. Cov 
tsev neeg yuav tsum sib tham nrog cov SSC, cov neeg muab kev pab, thiab  
cov neeg hauv lawv cov tsev kom npaj tau cov lub tswv yim uas ua hauj lwm 
rau lawv.

Ua ntej yuav tuaj xyuas tom tsev 
Yuav tau muab cov kev sib ntsib hauv tsev tso tseg tsis ntsib yog tias ib tug 
neeg hauv tsev los yog tus neeg muaj kev tsis xis neej. 

Ua ntej cov neeg muab kev pab tuaj txog, cov tsev neeg yuav tsum: 
• Txiav txim seb yuav sib ntsib nrog cov neeg muab kev pab rau qhov twg. 
• Tsuag tshuaj tua kab mob rau cov chaw nquag chwv xws li cov pob qhov 

rooj, cov txee, cov xov tooj thiab lwm cov npoo.
• Sau ua ke cov khoom uas lawv yuav xav tau rau lub sij hawm tuaj xyuas. 
• Ntxuav lawv cov tes nrog tshuaj xub npum thiab dej luv kawg yog 20 lij ua 

ntej cov neeg muab kev pab tuaj txog.
• Looj lub npog ntsej muag, yog tias lawv muaj ib lub, ua ntej cov neeg muab 

kev pab tuaj txog.

Raws li cov lus coj qhia los ntawm Centers for Disease Control and Prevention 
(Cov Chaw Tswj thiab Tiv Thaiv Kab Mob), cov me nyuam tsis nto hnub nyoog 2 
xyoos yuav tsum tsis txhob looj cov npog ntsej muag.

Thaum cov sij hawm tuaj xyuas tom tsev
Thaum cov neeg muab kev pab tuaj txog, lawv yuav tsum:
• Twb looj lub npog ntsej muag.
• Ntxuav lawv cov tes thiab looj hnab tes thaum lawv nkag kiag rau hauv  

lub tsev.

Cov neeg hauv lub tsev yuav tsum:
• Tsis txhob chwv lawv cov qhov muag, qhov ntswg, los yog qhov ncauj. 
• Sim nyob sib nrug deb kom rau xib taws ntawm cov neeg muab kev pab 

thaum lub sij hawm lawv tuaj xyuas, yog tias ua tau.

KOJ PUAS
PAU?
CLTS yuav them ru cov 
khoom tiv thaiv tus kheej, 
nrog rau cov ntaub npog 
ntsej muag.



Children's Long-Term Support Waiver Program Family Bulletin yog tsab ntawv xov xwm yog tshaj tawm los ntawm  
Wisconsin   Department of Health Services (Tuam Tsev Pab Cov Kev Kho Kab Mob Kev Nkeeg) rau cov me nyuam thiab cov tsev 
neeg nyob hauv txoj kev pab CLTS Waiver Program.                                     

Txoj kev pab CLTS Waiver Program muab Medicaid nyiaj txiag pab txhawb rau cov me nyuam uas muaj cov kev txwv txiav ntau 
heev vim yog txoj kev xeeb tsis meej, kev puas ib ce los yog cov kev puas hlwb puas siab ntsws uas nyob rau hauv tsev los yog 
hauv lub zej zog neeg. Siv tau cov nyiaj txiag mus txhawb ntau hom kev pab cuam raws li txoj kev ntsuas pom ntawm koj tus me 
nyuam thiab lub tsev neeg cov kev tu ncua thiab cov hom phiaj los yog kev xav tau uas pom muaj.

Xav paub ntxiv, mus xyuas Services for Children With Delays or Disabilities (Cov Kev Pab Cuam rau Me Nyuam Muaj Cov Kev 
Cob Pob los yog Kev Tsis Taus) qhov vas sab. Xav tau kev pab txhais tsab ntawv xov xwm no, hu rau Bureau of Children's Services 
(Koom Haum Pab Cuam Rau Me Nyuam) ntawm 608-266-8650.

Tom qab cov sij hawm tuaj xyuas tom tsev tag
Tom qab cov neeg muab kev pab mus lawm, cov tsev neeg yuav tsum: 
• Tsuag tshuaj tua kab mob rau cov chaw uas siv nrog cov chaw muab  

kev pab.
• Nxuav koj cov tes nrog tshuaj xub npum thiab dej ntev li 20 lij.

Cov chaw muaj kev pab txog tus kab mob COVID-19 rau 
cov tsev neeg
Cov tsev neeg siv tau cov chaw muaj kev pab no kom paub txog cov  
hloov tshiab los yog tej yam tshiab txuam rau tus kab mob kis thoob ntiaj  
teb COVID-19: 
• COVID-19: Updates to Services for Children With Delays or Disabilities 

(COVID-19: Cov Ncauj Lus Tshiab Txog Cov Kev Pab Cuam rau Cov Me 
Nyuam Muaj Cov Kev Cob Pob los yog Cov Kev Tsis Taus)

• Up-to-date information on COVID-19 in Wisconsin (Cov ncauj lus tshiab 
txog tus kab mob COVID-19 hauv Wisconsin)

• All in for Kids family newsletters about COVID-19 (All in for Kids cov  
ntawv xov xwm txog tus kab mob COVID-19 rau lub tsev neeg)

• How to protect yourself from COVID-19 (Kev tiv thaiv koj tus kheej  
ntawm tus kab mob COVID-19)

• COVID-19: protecting yourself during a home visit (COVID-19: kev tiv 
thaiv koj tus kheej thaum tuaj xyuas tom tsev)

• Masks and Children During COVID-19 (Cov Khwb Ntsej Muag thiab  
Me Nyuam Thaum Muaj Tus Kab Mob COVID-19) (American Academy  
of Pediatrics)

• Use of Cloth Face Coverings to Help Slow the Spread of COVID-19 (Siv 
Cov Ntaub Npog Ntsej Muag kom Txoj Kev Kis Tus Kab Mob COVID-19 
Ntaug) (Centers for Disease Control and Prevention (Cov Chaw Tswj thiab 
Tiv Thaiv Kab Mob))

https://www.dhs.wisconsin.gov/children/index.htm
https://www.dhs.wisconsin.gov/children/index.htm
https://www.dhs.wisconsin.gov/covid-19/forwardhealth-children.htm
https://www.dhs.wisconsin.gov/covid-19/forwardhealth-children.htm
https://www.dhs.wisconsin.gov/covid-19/forwardhealth-children.htm
https://www.dhs.wisconsin.gov/covid-19/index.htm
https://www.dhs.wisconsin.gov/covid-19/index.htm
https://www.dhs.wisconsin.gov/covid-19/index.htm
https://www.dhs.wisconsin.gov/library/akids.htm
https://www.dhs.wisconsin.gov/library/akids.htm
https://www.dhs.wisconsin.gov/library/akids.htm
https://www.dhs.wisconsin.gov/covid-19/protect.htm
https://www.dhs.wisconsin.gov/covid-19/protect.htm
https://www.dhs.wisconsin.gov/publications/p02664h.pdf
https://www.dhs.wisconsin.gov/publications/p02664.pdf
https://www.dhs.wisconsin.gov/publications/p02664.pdf
https://services.aap.org/en/pages/2019-novel-coronavirus-covid-19-infections/masks-and-children-during-covid-19/
https://services.aap.org/en/pages/2019-novel-coronavirus-covid-19-infections/masks-and-children-during-covid-19/
https://services.aap.org/en/pages/2019-novel-coronavirus-covid-19-infections/masks-and-children-during-covid-19/
https://www.cdc.gov/coronavirus/2019-ncov/prevent-getting-sick/diy-cloth-face-coverings.html
https://www.cdc.gov/coronavirus/2019-ncov/prevent-getting-sick/diy-cloth-face-coverings.html
https://www.cdc.gov/coronavirus/2019-ncov/prevent-getting-sick/diy-cloth-face-coverings.html
https://www.cdc.gov/coronavirus/2019-ncov/prevent-getting-sick/diy-cloth-face-coverings.html

